
Terjemahan Hadith

e Abi Ma bad meriwayatkan bahawa Rasulullah s.a.w telah
bersabda kepada Muaz b. Jabal ketika hendak dikirim ke
Yaman:

“Sesungguhnya engkau akan datang kepada kaum dari Ahli
Kitab. Maka jika kamu telah datang kepada mereka, ajaklah
mereka untuk bersyahadah bahawa sesungguhnya tiada ilah
(tuhan) selain Allah dan sesungguhnya Muhammad adalah
utusan Allah. Jika mereka telah mentaati kamu dengan
sesungguhnya, maka beritahukan kepada mereka bahawa
sesungguhnya Allah telah mewajibkan atas mereka solat lima
waktu sehari semalam......



..... Jika mereka telah mentaati perintahmu, maka beritahukan
kepada mereka bahawa Allah telah mewajibkan kepada
mereka sedekah (zakat) yang diambil atau dipungut dari
orang-orang kaya mereka kemudian dibahagikan kepada
orang-orang faqir di antara mereka. Jika mereka mentaati
perintahmu itu, maka janganlah kamu mengambil harta
mereka yang berharga dan takutlah kamu terhadap doa orang
vang dianiaya, sesungguhnya tidak ada hijab antara doa
mereka dengan Allah.” (Riwayat Al-Bukhari)



Pengajaran Hadith

e Jelaskan prinsip bertahap-tahap dalam melaksanakan
perintah Allah taala, memberi taklif kepada manusia dan
dalam menegakkan syariat.

e Didik masyarakat untuk mengamalkan sesuatu kewajiban
setelah satu kewajiban yang lain difahami dan dilaksanakan.

e Walau semua kewajiban itu telah disyariatkan dan menjadi
kewajiban ke atas umat Islam, namun Rasulullah s.a.w tetap
anjur mengajar melakukan kewajiban itu satu per satu, tahap
bertahap dan bukan sekali gus.



e Dalam keadaan sesuatu syariat telah sempurna diturunkan
dan pada asalnya wajib untuk dilaksanakan, prinsip bertahap-
tahap untuk menegakkannya dalam sesuatu konteks tetap
perlu dipelihara.

e Contoh aplikasi

- bagi mereka yang baru masuk Islam, boleh ditangguhkan
mengajarnya sesuatu kewajiban atau menangguhkan
tuntutan untuk melakukan sesuatu e.g memakai hijab bagi
wanita, berpuasa untuk kuatkan imannya dahulu,
menumpukan kewajiban yang lebih utama dan membina
kebiasaan untuk melakukan sesuatu kewajiban.



e Period Madinah tidak memansukhkan semua yang berlaku
dalam period Mekah.

- memberi fokus kepada akidah dan bertahap-tahap dalam
tasyri’ tidak termansukh dengan ciri kesempurnaan syariat
dalam period Madinah

- setiap period itu kekal sebagai panduan bagi pendakwah
dalam menghadapi konteks dan realiti yang sesuai
dengannya.

e Perlu perihatin dan membezakan antara mereka yang
menolak syariat tertentu dengan mereka yang
menangguhkan pelaksanaannya kerana pertimbangan
strategi dan pendekatan.

Terjemahan Hadith

e Umar telah meriwayatkan bahawa semasa hidup Rasulullah
s.a.W terdapat seorang lelaki bernama Abdullah yang
mempunyai gelaran keldai dan dia selalu membuat Rasulullah
s.a.w ketawa. Rasulullah s.a.w telah sebat dia kerana minum
minuman keras. Pada satu hari, dia telah dibawa kepada
Rasulullah s.a.w atas kesalahan yang sama dan disebat. Salah
seorang dari para sahabat telah berkata "Semoga Allah
melaknat kamu. Berapa kali dia telah ditangkap kerana
kesalahan yang sama?" Rasulullah s.a.w bersabda "Janganlah
kau melaknat dia. Demi Allah, aku tahu bahawa dia mencintai
Allah dan RasulNya." (Riwayat Al-Bukhari)



Pengajaran Hadith

e Ajar sikap yang betul dalam menghadapi seorang yang
melakukan maksiat.

e Minum arak adalah dosa besar dan layak dihukum, namun ia

- tidak menjadikan Rasulullah s.a.w membenci atau
memandang hina orang yang melakukannya

- tidak menutup pandangan Rasulullah s.a.w akan apa yang
ada dalam hati orang berkenaan iaitu rasa cinta terhadap
Allah taala dan Rasulullah s.a.w.



Letakkan segala sesuatu ditempatnya yang sesuai

- hukum kesalahan meminum arak
- puji cintanya kepada Allah dan RasulNya.

Cinta kepada Allah dan Rasulullah s.a.w, tidak bermakna kebal
dari melakukan kesalahan atau terpelihara dari kelemahan
diri dan godaan syaitan.

Buat maksiat bukan bermakna tiada cinta pada Allah dan
Rasulullah s.a.w dalam hati.

Tidak mesti menyingkir seseorang kerana dosa yang ia
lakukan.



Kewujudan seorang yang melakukan dosa tidak semestinya
mengurangi keberkatan usaha dakwah.

Jatuh dalam dosa tidak semestinya menjadikan seseorang itu
'‘condemned’ atau tidak mempunyai harapan lagi.

Menghukum hendaklah setakat kesalahan yang telah
dilakukan

- berlebihan dalam menghukum seseorang adalah tercela.

Jauhi melaknat pelaku maksiat, mencela peribadinya atau
memalukan air mukanya

- menghukum individu secara khusus (ta'yin) adalah sesuatu
vang tidak disukai.



e Membenci perbuatan maksiat tidak semestinya membenci si
pelakunya.

e Pelaku dosa berulang kali, tetap boleh masuk syurga, jika
amal solehnya yang lain lebih banyak dari berat dosa yang ia
lakukan.

e Menilai hendaklah secara komprehensif (holistic), bukan
hanya lihat kelemahan.



